ՏԵՂԵԿՈՒԹՅՈՒՆՆԵՐ

ԼՂՀ ֆինանսների նախարարության 2015 թվականի օգոստոս ամսվա գործունեության վերաբերյալ (հարկային մարմնի մասով)
Ընթացիկ աշխատանքներ   

Նախնական տվյալներով 2015 թվականի ութ ամսվա ընթացքում ԼՂՀ պետական բյուջե մուտքագրված հարկային եկամուտները և տուրքերը կազմել են 18321.7 մլն դրամ` պլանավորված 18000.0 մլն դրամ ցուցանիշը գերակատարելով 1.8 %-ով կամ 321.7 մլն դրամով, իսկ նախորդ տարվա նույն ցուցանիշը` 6.0 %-ով կամ ավել 1035.9 մլն դրամով: 


Օգոստոս ամսում ԼՂՀ պետական բյուջե մուտքագրված հարկային եկամուտները և տուրքերը կազմել են 2604.8 մլն դրամ` պլանավորված 2600.0 մլն դրամ ցուցանիշը գերակատարելով 0.2 %-ով, իսկ նախորդ տարվա նույն ցուցանիշը` 12.2 %-ով կամ ավել 283.3 մլն դրամով: 


Հաշվետու ամսվա ընթացքում հարկային մարմնում գրանցվել (հաշվառվել) են թվով 88 տնտեսավարող սուբյեկտ և լուծարվել` (հաշվառումից հանվել) 1  տնտեսավարող սուբյեկտ:


Կառուցվածքային ստորաբաժանումների կողմից կատարվել են 21 ստուգում, որոնց արդյունքում լրացուցիչ հաշվարկվել է 15.9 մլն դրամ: Նույն ժամանակահատվածում կատարվել են թվով 85 ուսումնասիրություն, այդ թվում` 52-ը` հսկիչ-դրամարկղային մեքենաների ներդրման անհրաժեշտության, 13-ը` գործունեության չծավալման, 6-ը` ակցիզային դրոշմանիշների շարժի և դրոշմավորման կանոնների պահպանման, 4-ը` ապրանքանյութական արժեքների մնացորդի ճշտության և 10 այլ ուսումնասիրություններ:
Հաշվետու ամսում ԼՂՀ ընդհանուր իրավասության առաջին ատյանի դատարան է ներկայացվել 6 վարչական գործ` 7.9 մլն դրամ գումարով, ավարտվել`  6 վարչական գործ, որով բավարարված գումարը կազմել է 27.2 մլն  դրամ: 

Վարչական իրավախախտումների վերաբերյալ օրենսգրքով քննված 87 վարչական գործով սահմանվել է 1.0 մլն դրամ վարչական տուգանք: 

Հաշվետու ամսում հարուցվել է 2 քրեական գործ, որոնցով պետության հասցված վնասը կազմել է 34.3 մլն դրամ:

Նախաքննության ընթացքում գտնվող 1 քրեական գործով վերականգնվել է պետության հասցված 5.0 մլն  դրամի չափով վնասը:

  Հարկ վճարողներին սպասարկող ստորաբաժանումների կողմից ընդունվել և մշակվել են 4783 հաշվարկ-հաշվետվություն, այդ թվում` էլեկտրոնային  եղանակով ընդունվել են 564 գրանցման հայտ և 2692 եկամտային հարկի  հաշվարկ:  

Էլեկտրոնային հաշվետվությունների ներկայացման նպատակով հարկ վճարողների հետ կնքվել են  թվով 27 պայմանագրեր:

Ֆինանսների նախարարի հրամաններով հաստատվել են համակարգում գործող մի շարք հանձնաժողովների նոր կազմերը,  փոփոխություններ կատարվել «Բարձր ռիսկային պարտավորություններ կուտակած հարկ վճարողների մասով իրականացվելիք միջոցառումների»  կանոնակարգում, «Հարկային մարմնի կողմից վերահսկվող եկամուտների գծով պարտավորություններ ունեցող հարկ վճարողների հետ պարտավորությունների աստիճանական մարման ժամանակացույցերի  կնքման» կարգում,  «ԼՂՀ ԿԱ ՀՊԾ «Թեժ գիծ» տեղեկատվական ծառայության միջոցով ստացված հարցադիմումների մշակման» ընթացակարգում և «Հարկ վճարողների կողմից  ԼՂՀ տարածք ներմուծվող ապրանքանյութական արժեքների հաշվառման ընտրողականության սկզբունք կիրառելու մասին» կանոնակարգում, ուժը կորցրած ճանաչվել մի շարք հրամաններ: Նախարարի հրամանով ձևավորվել է նաև հարկային մարմնի էլեկտրոնային կառավարման համակարգի ներդրման մասնագիտացված աշխատանքային խումբ, հաստատվել  խմբի աշխատակարգը:

ՀՀ և ԼՂՀ հարկային մարմինների միջև իրականացվել են անուղղակի հարկերի հաշվանցումների համար հիմք հանդիսացող փաստաթղթերի, տեղեկությունների փոխանակման աշխատանքներ:  

Օգոստոս ամսում հիփոթեքային վարկի սպասարկման համար վճարված տոկոսների գումարների չափով վարձու աշխատողների և անհատ ձեռնարկատերերի կողմից վճարված եկամտային հարկի գումարների վերադարձման  գործընթացի շրջանակներում 65 վարձու աշխատողի 7,3 մլն դրամի չափով կատարվել  է վերադարձ:
Հարկային վարչարարության բարեփոխումների խորհրդի կողմից կազմակերպվել է մեկ խորհրդակցություն:
Հաշվետու ամսում ԼՂՀ ֆինանանսերի նախարարության պատվիրակությունը` նախարարի տեղակալի գլխավորությամբ, գործուղվել է ՀՀ ֆինանանսերի նախարարություն, որի շրջանակներում երկու կառույցների միջև կնքվել է  2015-2017թթ. ընթացքում հարկային  ոլորտի մասով համատեղ իրականացվելիք միջոցառումների վերաբերյալ հուշագիր:

 Հասարակայնության հետ կապ 


  Հաշվետու ամսում հարկային մարմնի կառուցվածքային ստորաբաժանումների կողմից կազմակերպվել են 249 տնտեսավարող սուբյեկտների ընդունելություն, որոնց արդյունքում պարզաբանվել են վերջիններիս հուզող հարցերը: 

Հարկային մարմնի պաշտոնական ինտերնետային կայքի միջոցով շարունակվել են հանրային իրազեկման աշխատանքները: 

Հաշվետու ժամանակահատվածում հարկային մարմին է մուտքագրվել 283, ելքագրվել` 115 նամակ-գրություն, որոնք ընթացքավորվել են ըստ գործող կարգի:

